
Situado en Ledoño, ocupa 3.000 m2 e dispón de sete contadores con 20 m3 de capacidade
O CONSORCIO AS MARIÑAS ABRE UN NOVO PUNTO LIMPO EN CULLEREDO 
10 de decembro de 2009.- O concello de Culleredo dispón desde hoxe dun novo Punto Limpo perfectamente equipado para que os habitantes do municipio poidan depositar de maneira totalmente gratuíta residuos que, polo seu tamaño ou risco ambiental, non poden ser desbotados a través dos circuítos tradicionais. Son os chamados residuos domiciliarios especiais ou perigosos. 
Situado en Ledoño, en fronte do Centro Loxístico, o Punto Limpo, que foi inaugurado esta mañá por Julio Sacristán, presidente do Consorcio As Mariñas, ocupa unha superficie de máis de 3.000 m2 e dispón dun cerramento de dous metros de altura. No interior, hai dous espazos principias: zona de contedores para residuos voluminosos e zona para residuos perigosos. 
A primeira está integrada por sete contedores diferenciados de 20 m3 para colchóns, madeira, poda, residuos férricos, plásticos, pneumáticos e escombros. Na segunda, hai dous espazos cubertos nos que se poden depositar: aceites minerais e vexetais, radiografías, baterías, fluorescentes, aerosois, envases de residuos perigosos ou pilas. O Punto Limpo se completa cunha caseta perfectamente equipada para os traballadores. 
Rede 

O de Culleredo, completa a rede de Puntos Limpos creada polo Consorcio As Mariñas co afán de promover a redución, a reutilización e a reciclaxe. Estes puntos xogan un papel clave para a preservación do entorno xa que permiten separar os residuos pola súa tipoloxía e non mixturalos, facilitando o seu tratamento posterior e evitando a contaminación do medio.

Pero ademais, o Consorcio ten tamén en funcionamento outros dous servizos gratuítos: un de recollida a domicilio de mobles e enseres chamando ao 981 79 55 24  e outro de recollida de aceite para a hostalaría chamando ao 981 60 69 52. 
Xestión
Unha vez no Punto Limpo, o Consorcio As Mariñas encarga o tratamento destes residuos a unha serie de xestores autorizados. Deste modo, os colchóns e somieres son transportados á Planta de Tratamento de Voluminosos que xestiona CESPA en Cerceda a onde se destina tamén a liña branca e gris. É dicir: neveiras, lavadoras, frigoríficos, televisores, radios, scanners, ordenadores, etc. 

Para a retirada da chatarra, hai dous xestores: Bellagona e Mata, que a recollen directamente nos puntos limpos e a transportan eles mesmos ás súas plantas de valorización. Os escombros procedentes de pequenas reparacións domiciliarias, son tratados por Gestan, mentres que PMA se encarga das baterías; Geodis das pilas; Ambilamp dos fluorescentes e Sogarisa dos botes de pintura. 
